


Meabhrán Míniúcháin ar Ról an Abhcóide Ionchúisimh
Déanann an meabhrán míniúcháin seo cur síos ar ról an abhcóide ionchúisimh d’iarrthóirí ionchasacha agus sonraítear ionchais an Stiúrthóra maidir le habhcóidí ionchúisimh a dtugtar treoir di gníomhú ar a son chun ionchúiseamh a dhéanamh i dtrialacha coiriúla, in achomhairc agus in iarratais chúirte eile.  Ba chóir a thabhairt faoi deara nach cur síos uileghabhálach é an doiciméad seo ar ról na n-abhcóidí ionchúisimh ach go bhfuil sé beartaithe achoimre a thabhairt ar na dualgais a bhfuiltear ag súil leo ó ionchúisitheoirí ionchasacha. Bíonn an dlí choiriúil agus an nós imeachta choiriúil ag athrú go leanúnach agus is minic a mhodhnaítear ról an Stiúrthóra agus ról an abhcóide ionchúisimh dá bharr. Mar sin, ní airbheartaíonn an doiciméad seo aghaidh a thabhairt ar na saincheisteanna go léir a d’fhéadfadh teacht chun cinn sa phróiseas ionchúisimh ná ar gach gné de ról an abhcóide ionchúisimh.

Leagtar amach sna Treoirlínte d’Ionchúisitheoirí a d’fhoilsigh an Oifig seo na prionsabail a threoraíonn tionscnamh agus seoladh ionchúiseamh in Éirinn. Leagann Caibidil 8 amach ról an ionchúisitheora sa Chúirt. Mar ionchúisitheoir, ba cheart duit aird a thabhairt freisin ar an gCód Eitice d'Ionchúisitheoirí atá leagtha amach i gCaibidil 3 de na Treoirlínte. Ceanglaítear ar ionchúisitheoirí arna gcoimeád ag an Stiúrthóir cloí leis na prionsabail dlí agus leis an gcód eiticiúil atá leagtha amach sna Treoirlínte d’Ionchúisitheoirí. Ina theannta sin, ceanglaítear ar abhcóidí ionchúisimh cloí le caighdeáin ghairmiúla a ngairme.  Tá sé tábhachtach go leanann abhcóidí ionchúisimh treoracha an Stiúrthóra agus a cuid oifigeach gairmiúla.

Tá ról an abhcóide ionchúisimh agus é ag déanamh ionadaíochta don Stiúrthóir Ionchúiseamh Poiblí i dtrialacha coiriúla agus achomhairc leagtha amach thíos. Mar a dúradh thuas ní cur síos uileghabhálach é ar an ról.  

IONCHÚISEAMH OS COMHAIR NA CÚIRTE COIRIÚILA CUARDA

Comhairle i dtaobh Cruthúnas

Is liosta neamh-uileghabhálach é seo a leanas d’ábhair ar cheart don Chomhairle i dtaobh Cruthúnas tagairt a dhéanamh dóibh: -

1. Ba chóir Comhairle i dtaobh Cruthúnas a chur ar fáil laistigh de 6 seachtaine ó bheith curtha ar an eolas agus ba chóir aghaidh a thabhairt ar;

a. Cur síos ar thuiscint an abhcóide ar stair an cháis fhíorasach
b. Dearcadh na n-abhcóidí ar neart an cháis
c. Sainaithin aon saincheisteanna suntasacha dlí a nochtar
d. Déan liosta de na finnéithe agus na foilseáin a theastaíonn don triail
e. Bailíocht an ordaithe lena gcuirtear cúisí ar aghaidh chun a thrialach
f. Slabhra Fianaise agus fianaise bhreise le seirbheáil
g. Áireamh breise leis an díotáil
h. Scaradh an díotáil
i. Inmharthanacht an cháis bunaithe ar an bhfianaise atá ar láimh
j. Ionracas agus inghlacthacht na fianaise (féach thíos)
k. Aon bhearta speisialta a theastaíonn ó íospartach nó finné
l. Straitéis chun déileáil le méideanna an-mhór sonraí, i gcás inarb infheidhme
Comhairle maidir le hInghlacthacht Fianaise

2. Ba cheart d’abhcóidí comhairle a thabhairt maidir le hinghlacthacht fianaise agus ba cheart dóibh smaoineamh go háirithe;

a. Finnéithe ar chóir a gcuid fianaise a ligean isteach faoi alt 21 den Acht um Cheartas Coiriúil 1984
b. Fianaise shaineolach faoi alt 34 den Acht um Nós Imeachta Coiriúil 2010
c. Deimhnithe Leighis de bhun Alt 25 den Acht um Chionta Neamh-Mharfacha in aghaidh an Duine 1997
d. Iarratais ar ráitis finnéithe a ligean isteach faoi Alt 16 den Acht um Cheartas Coiriúil 2006
e. Taifid dhoiciméadacha de bhun alt 6 den Acht um Fhianaise Choiriúil 1992
f. Iarratais ar fhianaise a ghlacadh de bhun Achtanna um Fhianaise Leabhar Baincéirí
g. Fianaise fhóiréinseach, méarloirg agus aitheantais
h. Píosaí scannánaíochta TCI, sonraí cumarsáide agus ríomhfhianaise a bailíodh san imscrúdú
i. Fianaise taifeadta físeáin ag triail de bhun alt 16 den Acht um Fhianaise Choiriúil 1992.

Deimhnithe Fianaise a Dhréachtú 

3. Éilítear ar Abhcóide na Deimhnithe a dhréachtú faoi alt 6 den Acht um Fhianaise Choiriúil 1992 agus Achtanna um Fhianaise Leabhar Baincéirí.

Nochtadh

4. Tá dualgas ar an ionchúiseamh gach ábhar ábhartha atá ina sheilbh nó faoina chumhacht nó faoina sholáthar a nochtadh is cuma an bhfaightear iarratas ó aturnae cosanta nó nach bhfaightear. Déileálann an tAturnae Ionchúisimh agus na Gardaí le nochtadh. Féadfaidh an Stiúrthóir tuairimí abhcóidí maidir le nochtadh a lorg. Beidh ar abhcóidí comhairle a thabhairt maidir le nochtadh a lorgaítear ó thríú páirtithe agus maidir le fholú ar ábhar tríú páirtí a fhaightear. Ba chóir aghaidh a thabhairt go pras ar iarratais ar chomhairle ionchúisimh ar shaincheisteanna nochtaithe. D’fhéadfadh go n-éileodh comhairle maidir le nochtadh na nithe seo a leanas;

a. Ábharthacht an ábhair
b. Ábhar i seilbh neamhpháirtithe
c. Feidhm phribhléid Leas an Phobail
d. Saincheisteanna a bhaineann le hábhar íogair nuair is ann do leasanna príobháideachais
e. Prionsabal na heisceachta ‘neamhchiontachta i gceist’. 

Éisteachtaí réamhthrialach/liostaí cúirte

Ní mór d’abhcóidí freastal ar agus ionadaíocht a dhéanamh don Stiúrthóir in aon Éisteachtaí Réamhthrialach.

Ní mór d’abhcóide a bheith i láthair le haghaidh láithrithe cúirte aon uair is gá nó a chur in iúl don Aturnae Ionchúisimh in am trátha nach mbeidh sé/sí in ann é sin a dhéanamh. 

Cruinnithe Réamhthrialach

5. D’fhéadfadh go mbeadh ar Abhcóidí Ionchúisimh freastal ar chruinnithe leis an nGarda Síochána agus leis na hAturnaetha Ionchúisimh roimh an triail. D’fhéadfadh go mbeadh abhcóide ag teastáil, de réir mar is cuí chun bualadh le finnéithe sibhialtacha agus saineolaithe i gcásanna áirithe.

Íospartaigh na Coireachta

6. Tá sé mar bheartas ag Oifig an Stiúrthóra Ionchúiseamh Poiblí a chinntiú go gcaitear le híospartaigh na coireachta ar mhodh measúil, íogair agus gairmiúil gan idirdhealú de chineál ar bith. 

7. Ceanglaítear ar abhcóidí bualadh le híospartaigh in ionsaí gnéis agus cásanna tromchúiseacha eile coicís ar a laghad roimh an triail nó aon uair a iarrann an gearánach amhlaidh, chun críche an nós imeachta a bhaineann le triail choiriúil a mhíniú ar bhealach ginearálta. Baineann sé seo freisin le teaghlaigh na n-íospartach nach maireann. Ceanglaítear ar abhcóidí freastal ar chruinnithe le híospartaigh cionta eile, nuair a iarrtar cruinniú.

An tAcht um Cheartas Coiriúil (Íospartaigh na Coireachta) 2017

8. Ba cheart do na hAbhcóidí iad féin a chur i dtaithí ar an Acht um Cheartas Coiriúil (Íospartaigh na Coireachta) 2017 agus ar Threoir Íospartaigh 2012 .  Ar an gcaoi chéanna, ba cheart go mbeadh eolas ag abhcóidí ar Chaibidil 12 de na Treoirlínte d’Ionchúisitheoirí, ar an gcuid d’Íospartaigh ar ár suíomh gcréasáin agus ar bheartas na hOifige seo maidir le cúiseanna agus athbhreithnithe a thabhairt.

Ba cheart d’abhcóide i gcomhar leis an aturnae ionchúisimh agus leis na Gardaí a chinntiú go dtugtar ceart éisteachta don íospartach le linn na pianbhreithe. 

Ba cheart d’abhcóidí machnamh réamhghníomhach a dhéanamh agus iad ag ullmhú don triail agus le linn na trialach ar cheart aon bhearta speisialta a bhreithniú agus cibé an féidir aon chéimeanna breise a ghlacadh chun íospartach a chosaint ar íospairt thánaisteach agus ar athíospairt. 

Measúnú leanúnach ar an gcás

9. Má tá imní ar abhcóide faoi ghné ar bith de na treoracha a thugann an oifig, lena n-áirítear an treoir chun ionchúiseamh a dhéanamh, ba chóir don abhcóide dul i dteagmháil leis an oifig chun a c(h)uid imní a phlé. Má tá imní ar abhcóide maidir le cibé an nochtann an Leabhar Fianaise cás prima facie ba chóir é seo a leagan amach i scríbhinn.
Aistrithe
10. Mura bhfuil an t-abhcóide in ann gníomhú i gcás, ba cheart é sin a chur in iúl don Aturnae Ionchúisimh. Socróidh an oifig seo cé ba cheart duit a chur ar an eolas i d’áit. Níor cheart d’abhcóide an mionteagasc a thabhairt ar láimh d’abhcóide eile gan toiliú na hoifige. I gcásanna práinneacha is féidir le habhcóidí an oifig a éascú trí fháil amach an bhfuil abhcóide eile ar fáil. 

Teagmháil le hAbhcóidí Cosanta

11. Ceanglaítear ar Abhcóide dul i dteagmháil le habhcóidí cosanta maidir le ráitis alt 21, nochtadh atá fós le déanamh, eagarthóireacht meamraim agallaimh agus aon saincheisteanna eile a bhféadfadh ionchur na Cúirte a bheith ag teastáil uathu de réir na Treorach Cleachtais ó Uachtarán na Cúirte Cuarda, Nós Imeachta Réamhthrialach, Cuarda Bhaile Átha Cliath CC12 nó treoir cleachtais dá shamhail lasmuigh de Bhaile Átha Cliath. 

Glacadh le Pléadáil

12. Cinneann an oifig seo cibé an nglacfar le pléadáil i leith ciona.  Déantar é seo chun cur chuige comhsheasmhach a chinntiú ar fud na tíre. Dá réir sin, ba cheart don abhcóide ionchúisimh, tríd an Aturnae Ionchúisimh, dul i dteagmháil leis an Oifigeach Stiúrtha chun treoir a fháil maidir le cibé ar cheart glacadh le pléadáil den sórt sin nó nár cheart. Agus é sin á dhéanamh aige ba chóir go mbeadh sé nó sí ar an eolas faoi thuairim an Gharda imscrúdaithe agus faoi thuairim an íospartaigh sa chás. Ba chóir an Rannán Stiúrtha a chur ar an eolas faoi aon tairiscint ar phléadáil a luaithe is féidir chun dóthain ama a cheadú lena bhreithniú. 

Pianbhreith

13. De réir na dtreoirlínte reatha, ba chóir d’abhcóidí ionchúisimh aird an bhreithimh a ghearrann an phianbhreith a tharraingt ar aon údarás nó reachtaíocht ábhartha a d’fhéadfadh cabhrú leis an bpianbhreith chuí a chinneadh. Tar éis chinneadh na Cúirte Achomhairc in DPP v. Z (18 Márta 2014) níor cheart treoir shonrach maidir leis an áit a measann an Stiúrthóir go bhfuil pianbhreith laistigh de raon na pianbhreithe a thairiscint ach amháin i gcionta ina bhfuil treoir tugtha ag an gCúirt Achomhairc Choiriúil nó ag an gCúirt Achomhairc.

Tá treoir shonrach tugtha ag an gCúirt go dtí seo maidir leis na cionta seo a leanas:
· Ionsaí a dhéanann díobháil thromchúiseach in DPP v. Adam Fitzgibbon,
· Alt 27A d’Acht na nArm Tine in DPP v. Kieran Ryan,
· Cionta buirgléireachta in DPP v. Casey,
· Cásanna dúnorgain in DPP v. Mahon,
· Cásanna éignithe in DPP v. F.E.

In aon chás den sórt sin ba chóir go ndéanfadh abhcóidí a dtuairimí a leagan amach i scríbhinn maidir leis an áit a dtagann an cion ar leith ar raon nó ar bhanda na pianbhreithe mar a shainaithníonn an Chúirt Achomhairc nó an Chúirt Uachtarach.  Ba chóir dul i gcomhairle ansin leis an Oifigeach Stiúrtha atá ag déileáil leis an gcás. Ba cheart na breithiúnais i Ryan, Fitzgibbon, Casey, Mahon agus F.E. a tharraingt ar aird na Cúirte freisin. 

Níor cheart d’abhcóide aon tuairim a thabhairt maidir leis an éifeacht a d’fhéadfadh a bheith ag fachtóirí maolaithe ar bith a chuir an t-abhcóide cosanta chun cinn ar an áit a bhfuil an cion i raon na pianbhreithe.  

Má thugann na Cúirteanna treoir bhreise dá samhail maidir le cionta eile amach anseo ba cheart an cur chuige céanna a ghlacadh. 
Comhairle tar éis Éigiontú

14. I gcás éigiontú ach an oiread;

a. Ordachán ó bhreitheamh na trialach éigiontú nó
b. Cinneadh aon fhianaise thábhachtach a eisiamh

Ní mór d’abhcóidí cuntas scríofa a sholáthar don éigiontú ag deireadh gach cás. Ceanglaítear ar abhcóidí comhairle a thabhairt go pras, nuair is infheidhme, ar cheart don Stiúrthóir achomharc a dhéanamh i gcoinne éigiontú den sórt sin chuig an gCúirt Achomhairc.

Pianbhreitheanna Róbhog

15. Sa chás go measann an tAbhcóide Ionchúisimh nó an tAturnae Ionchúisimh go bhfuil pianbhreith a gearradh i gcás róbhog, ceanglaítear ar abhcóide tuarascáil agus tuairim ar phianbhreith a chur isteach sa chúirt trialach laistigh de 5 lá ón bpianbhreith. Ba cheart go leagfadh an tuarascáil amach an fhianaise a tugadh ag an éisteacht pianbhreithe lena n-áireofaí fachtóirí géaraitheacha agus maolaitheacha agus tagairt do gach tuarascáil a chuirtear faoi bhráid na cúirte. 

Achomharc chun na Cúirte Achomhairc

16. Éilíonn an Stiúrthóir ar abhcóide ionchúisimh a tháinig i láthair sa triail bhunaidh an t-achomharc ar phianbhreith róbhog os comhair na Cúirte Achomhairc a ionchúiseamh agus déileáil le hachomhairc i gcoinne ciontú agus/nó pianbhreithe. Ceanglaítear ar abhcóide aighneachtaí a ullmhú agus a thabhairt do Cheann na Rannóige Cúirte Achomhairc lena gceadú sula gcomhdaítear iad leis an gCúirt Achomhairc. 

Ionchúisimh an Údaráis Sláinte & Sábháilteachta

17. Soláthraíonn an Oifig seo ionadaíocht in Ionchúisimh Sláinte & Sábháilteachta sa Chúirt Dúiche chomh maith leis an gCúirt Chuarda. Beifear ag súil go ndréachtóidh tú aon toghairm maidir le cionta agus go bhfaighidh tú comhairle ar chruthúnas roimh an éisteacht sa Chúirt Dúiche.  Beidh ort freisin freastal ar chomhairliúchán réamhthrialach leis na Cigirí ón Údarás Sláinte & Sábháilteachta agus bualadh le haon pháirtithe gortaithe / teaghlaigh éagtha a d’fhéadfadh a bheith i gceist.

